
Հայաստանի տարածքային զարգացման հիմնադրամ
խորհրդատուի որակավորման վրա հիմնված ընտրության մեթոդ (CQS) 

Հետաքրքրվածության արտահայտման հրավերի փոփոխություն
29 ապրիլի 2020թ. 
Վարկի համարը՝ IBRD 85720 «Տեղական տնտեսության և ենթակառուցվածքի զարգացման ծրագիր» (ՏՏԵԶԾ)
Առաջադրանքի անվանումը՝ «Գառնի-Լանջազատ տանող ճանապարհի վերակառուցման նախագծի լրամշակում և հեղինակային հսկողության իրականացում
Փաթեթի համարը (համաձայն գնումների պլանի)՝ LPD-13
Վերջնաժամկետ՝ 2020թ. մայիսի 11-ը
Հայաստանի Հանրապետությունը Վերակառուցման և  Զարգացման Միջազգային  Բանկից ստացել է ֆինանսավորում՝ «Տեղական տնտեսության և ենթակառուցվածքի զարգացման ծրագրի» (ՏՏԵԶԾ) իրականացման  նպատակով: Տեղական տնտեսության և ենթակառուցվածքների զարգացման Ծրագրի նպատակն է՝ զբոսաշրջային ոլորտի ենթակառուցվածքի, ծառայությունների և ինստիտուցիոնալ կարողությունների  զարգացումը  և տեղական տնտեսությունում զբոսաշրջային ոլորտից ստացվող  եկամուտների  ավելացումը: Ակնկալվում է, որ Ծրագրի գործունեության արդյունքում կշահեն մասնավորապես Հայաստանի   Արարատ, Վայոց Ձոր, Սյունիք, Կոտայք, Շիրակ և Լոռի մարղերի տեղաբնակները, զբոսաշրջիկները և ձեռնարկությունները: Ակնկալվում է, որ վերանորոգված մշակութային ժառանգության վայրերում և քաղաքներում հանրային ենթակառուցվածքներն ավելի մեծ մատչելիություն և որակ կունենան, տարածաշրջանում կաճի մասնավոր հատվածի ներդրումների ծավալը, ինչպես նաև փոքր և միջին ձեռնարկությունների քանակը: Կառավարությունը կշահի զբոսաշրջության ոլորտի ընդհանուր ծախսերի և զբոսաշրջիկների բավարարվածության բարձրացման, աշխատատեղերի ստեղծման,  գործակալությունների ինստիտուցիոնալ կարողությունների զարգացման, ակտիվների շահագործման և պահպանման  կարողությունների բարելավման առումով: 
 Երևան քաղաքից և Լանջազատ գյուղի միջով անցնող Գառնի տաճար տանող արևելյան երթուղին սկսվում է Հանրապետության հրապարակում և գնում է դեպի արևելք Սովետաշենի և Նուբարաշենի միջով, ապա հատում է Երևանի շրջանցիկ ճանապարհը (Մ-15), շարունակում է նախ Տ-2-25 տեղական ճանապարհով մինչև Լանջազատ, ապա անցնում է Տ-2-27 տեղական ճանապարհով, կապվում է Հ-3 հանրապետական նշանակության ​​ճանապարհին 24 + 600 կմ-ում և շարունակում է Հ-3 հանրապետական ​​նշանակության ճանապարհով մինչև Գառնի: Այս երթուղու ընդհանուր երկարությունն է 40,2 կմ:

Ընդհանուր առմամբ այդ ճանապարհը գտնվում է լավ աշխատանքային վիճակում մինչև Լանջազատի վերջը: Լանջազատ գյուղից հետո ճանապարհը գտնվում է անմխիթար վիճակում և առկա է ամբողջական վերականգնման անհրաժեշտություն: Տվյալ ճանապարհային հատվածի զննումը ցույց է տալիս, որ երթևեկելի մասը ամբողջությամբ մաշված է և վերանորոգման կարիք ունի: Բացի այդ, կա մոտ 1.1 կմ երկարություն ունեցող ոլորաներով հատված այս մասում, որտեղ պահանջվում է զգալի միջամտություն, ինչպիսիք են երթևեկելի մասի ընդլայնման համար հողային աշխատանքներ, հենապատերի կառուցում, դրենաժային համակարգի բարելավում: Բացի այդ, երկրորդ ոլորանը ողողվել է վատ ջրահեռացման պատճառով, հետևաբար մեծածավալ հողային աշխատանքներ են անհրաժեշտ: 
Այս ենթածրագրի շրջանակներում նախատեսվում է. 

· Ուսումնասիրել գոյություն ունեցոզ նախագիծը, համեմատելով նախատեսված ծրագծի ներկայիս վիճակի հետ ճանապարհի ամբողջ երկարությամբ՝ մոտ 16 կմ և անհրաժեշտության դեպքում նախագծում կատարել համապատասխան փոփոխություններ

· Կատարել ճանապարհի մոտ 1 կմ սողանքային տեղամասի երկրաբանական հետազոտություն

· Կատարել ճանապարհի  գոյություն ունեցող կառուցվածքների ակնադիտական ուսումնասիրություն, համեմատելով նախագծով նախատեսբված լուծոմների հետ և, անհրաժեշտության դեպքում նախագծում կատարել համապատասխան փոփոխություններ

·  Նախագծով նախատեսված մոտ 9 կմ գրունտային ծածկով նախատեսված հատվածում նախատեսել ասֆալտբետոնե ծածկույթ

· Կատարել աշխատանքային ծավալների վերահաշվարկ, համաձայն նախագծում կատարված փոփոխությունների և ներկայացնել նոր ամբողջական ծավալաթերթ:
Պայմանագրերի ստորագրման նախատեսվող ժամկետն է մայիս, 2020թ.: Ծառայությունները կմատուցվեն 75 օրվա ընթացքում նախագծային առաջադրանքի իրականացման համար, իսկ հեղինակային հսկողությունը կիրականացվի շինարարական աշխատանքների ամբողջ ընթացքում՝ նախատեսվում է տասներկու ամիս:  
Խորհրդատուի հետ կկնքվեն երկու առանձին պայմանագրեր՝

1. Միանվագ՝ նախագծային աշխատանքների համար,

2. Ժամանակի վրա հիմնված՝ հեղինակային հսկողության համար:
Խորհրդատուն պետք է`
· Նախագծային առաջադրանքի մշակման ընթացքում օժանդակել Պատվիրատուի մասնագետներին և տրամադրել անհրաժեշտ տեղեկություններ նախատեսվող կառույցին ներկայացվող նորմատիվ պահանջների վերաբերյալ:

· Մասնակցել պատվիրատուի կողմից կազմակերվող ուսոցողական և տեղեկատվական բնույթի դասընթացներին:

· Մասնակցել և աջակցել ՀՀ օրենսդրության համաձայն նախագծի վերաբերյալ կազմակերպվելիք հանրային լսումների աշխատանքներին:

· Տեղում ստուգել ներկայացված տեխնիկական պայմանների և այլ ելակետային տվյալների համապատասխանությունը իրականությանը և նախագծային պահանջներին

· Ապահովել նախագծային աշխատանքների իրականացումը ըստ Պատվիրատուի հետ համաձայնեցված ժամանակացույցի:

· Իրականացնել առաջադրանքը համաձայն հանձնարարության, առկա նորմերի և Պատվիրատուի պահանջների:

· Ներկայացնել լուծումների էսքիզային տարբերակները համաձայն ժամանակացույցի:

· Նախագիծը մշակելիս առաջնորդվել սեյսմակայունության նորմատիվ պահանջներով:

· Հաշվի առնելով պատվիրատուի դիտողությունները և մեկնաբանությունները, կատարել համապատասխան փոփոխություններ նախագծում:

· Հաշվի առնել նախագծի փորձաքննությունների (բնապահպանական, տեխնիկական անվտանգության և այլն) դիտողություններն ու առաջարկները:

· Ծրագրի ավարտից հետո համաձայնեցնել վերջնական նախագիծը շահագրգիռ կողմերի հետ（Համայնքերի ղեկավարների, շահառու կազմակերպությունների, և այլն） համաձայն ՀՀ օրենքի:

· ՀՀ օրենսդրությամբ սահմանված դեպքերում, պատրաստել և բնապահպանական պետական փորձաքննության ներկայացնել նախագծի բնապահպանական ազդեցությունների վերաբերյալ նախնական գնահատման հայտը:
Խորհրդատուների որակավորման չափանիշներն են`
· Կազմակերպության ընդհանուր փորձառությունը՝ տարիներով,
· Վերջին հինգ տարիների ընթացքում Ճանապարհների վերանորոգման (բացառությամբ փոսային նորոգումների), վերակառուցման, կառուցման  նախագծերի մշակման փորձ,
· Միջազգային կազմակերպությունների կողմից ֆինանսավորվող ծրագրերում նախագծերի մշակման փորձ:
Հետաքրքրված խորհրդատու ընկերությունները պետք է ներկայացնեն հետաքրքրվածության նամակ և տեղեկություններ (կազմակերպության կանոնադրությունն ու գրանցման վկայականը, կազմակերպության փորձառությունը հավաստող նախկինում կատարած աշխատանքների ցանկը, և պայմանագիր շնորհելու դեպքում նաև տրանսպորտային  օբյեկտների նախագծային փաստաթղթերի՝ տրանսպոտային ուղիների (ավտոմոբիլային ճանապարհներ, երթուղային գծեր և օդանավակայաններ) լիցենզիա), որոնք կհավաստեն, որ կազմակերպությունը ունի պահանջվող որակավորում և համապատասխան փորձ վերոհիշյալ ծառայությունները կատարելու համար: Աշխատակազմի աշխատանքային ինքնակենսագրությունը պետք չի ներկայացնել տվյալ փուլում: 
Ձեր ուշադրությունն ենք հրավիրում Համաշխարհային բանկի ուղեցույցների`“Համաշխարհային բանկի փոխառուների կողմից ՎԶՄԲ-ի փոխառությունների և ՄԶԸ-ի վարկերի և դրամաշնորհների շրջանակներում խորհրդատուների ընտրություն և վարձում, հունվար 2011, փոփոխված 2014թ”, 1.9 կետի վրա, որով սահմանվում է Համաշխարհային բանկի քաղաքականությունը շահերի բախման վերաբերյալ:

Խորհրդատուի ընտրությունը կիրականացվի Համաշխարհային Բանկի ուղեցույցի “Համաշխարհային բանկի փոխառուների կողմից ՎԶՄԲ-ի փոխառությունների և ՄԶԸ-ի վարկերի և դրամաշնորհների շրջանակներում խորհրդատուների ընտրություն և վարձում, հունվար 2011, փոփոխված 2014թ” 3.7 կետում սահմանված “Կազմակերպության որակավորման վրա հիմնված ընտրություն” ընթացակարգին համաձայն:

Խորհրդատուները կարող են միավորվել այլ կազմակերպությունների հետ համատեղ գործունեության ձևով կամ վարձելով ենթա-խորհրդատու՝ իրենց որակավորումները բարելավելու նպատակով:

Լրացուցիչ տեղեկություններ հնարավոր է ստանալ ստորև բերված հասցեում, ՀՏԶՀ-ի գրասենյակից, աշխատանքային օրերին ժամը 09:00-ից մինչև 18:00-ը: 

Հետաքրքրվածության հայտերը պետք է ներկայացվեն գրավոր ձևով ստորև ներկայացված հասցեով (առձեռն կամ փոստով կամ Էլ-փոստով) ոչ ուշ քան 2020թ. մայիսի 11-ը, ժամը 17:00:
Հայաստանի տարածքային զարգացման հիմնադրամ,
ՀՀ, ք.Երևան, 0037, Կ.Ուլնեցու 31, ՀՏԶՀ գրասենյակ, 

Գնումների բաժին, 406 սենյակ,

Հեռախոսը՝ (374 60) 50-15-60,

Էլ-փոստը՝ procurement@atdf.am:
